
ABSTRAK 

 

 

 

Dalam dunia menuju ke arah globalisasi, manusia memerlukan peralatan yang 

dapat digunakan bagi membantu melaksanakan sesuatu pekerjaan dengan mudah, cepat 

dan berkesan. Sebagai menyahut seruan ini, terhasillah satu mekanisme pencuci untuk 

mencuci kotoran pada batang tebu untuk peniaga air tebu kecilan bagi menjimatkan 

masa dan penggunaan tenaga manusia. Mesin yang direka hasil daripada  kajian dan 

penyelidikan yang dibuat dapat memudahkan lagi proses pembersihan kulit tebu 

berbanding dengan kaedah terdahulu. Segala aspek  alat penghantar seperti tali sawat, 

gear, aci syaf, takal dan motor elektrik dikaji bagi memastikan proses pemilihan projek 

ini dapat dilaksanakan dengan lancar dan teratur. Ketelitian dan ketelusan pengetahuan 

di dalam bidang mekanikal amat diperlukan bagi menjadikan mesin ini satu realiti.  

ABSTRACT 

 

 

 

In the world towards globalization, people needs equipment that can be used to 

help them to do their job easy, fast and effective. As a challenge, a cleaning mechanism 

that able to clean dirt from sugar cane for small scale sugar cane drink hawker is 

designed as a tool that can make people job come easy in our life. The machine which is 

designed base on the research development, able to clean dirt from sugar cane easier 

than any process before. All aspect a transmission power system such as belt, gear, shaft, 

pulley and electric motor  was considered to make sure the process is going smooth and 

clear. Conscientious and a wide range of knowledge especially in mechanical 

engineering needed to make sure this thing become reality. 

BAB I 

 

 

 

PENGENALAN 

 

 

 

1.1 Latar Belakang 

 

Tebu mula ditemui di kepulauan New Guinea Selatan Pasifik lebih kurang 8000 

tahun yang lalu. Pada awalnya tebu hanya digunakan untuk menghasilkan gula. Lama-

kelamaan penghasilan jus tebu mula diterokai dan dikomersialkan. 

Jus tebu asli adalah jus yang dihasilkan terus dari tebu tanpa menambahan 

bahan-bahan kimia dan perasa yang lain. Gula yang terkandung dalam jus tebu asli ini 

telah dibuktikan oleh pakar-pakar nutrisi bahawa ia tidak akan menghasilkan lemak 

dalam badan. Jus tebu asli adalah makanan yang menyihatkan. Ia mengandungi protein, 

fosforus, Vitamin A, B1, B2, B3 dan C, kalsium dan kromium. (2003) Petikan diambil 

dari akhbar berita harian. 

Selain membekalkan nutrien dalam pemakanan, tebu juga didapati boleh 

memutihkan dan menguatkan gigi. Jus tebu memang sangat enak dan tahan agak lama. 

Semakin ranum tebu, semakin manis jusnya. 

Pengekstrakan jus tebu dihasilkan dengan menggunakan mesin pengekstrakan 

jus tebu. Pelbagai mesin pengekstrakan jus tebu dicipta bagi menghasilkan jus tebu yang 

berkualiti.  

 

 

1.2 Objektif Projek  

 

Berpandukan mesin pengekstrakan jus tebu yang terdahulu, projek ini akan 

mencipta sebuah mesin pencuci untuk mencuci kotoran pada batang tebu untuk peniaga 

air tebu kecilan. 

 Oleh itu, pengguna mesin ini tidak perlu mengikis tebu semalaman sebelum 

tebu-tebu ini diekstrak. Justeru itu, penciptaan mesin tebu harus menitikberatkan 

beberapa kriteria bagi mengekalkan kualiti jus tebu yang asli. Antara kriterianya ialah: 

 Efisien 

 Berkualiti 

 Penjimatan kos (tenaga, masa, wang ringgit) 

 Keselamatan 

 

Mesin yang lebih efisien dicipta bagi menghasilkan jus tebu yang lebih bermutu 

dalam kuantiti yang banyak. Mesin ini merangkumi proses pengikisan atau pembersihan 

seterusnya pengekstrakan jus. Proses ini memerlukan pengurusan yang bersih dan 

hygenik bagi menghasilkan jus tebu yang tahan lebih lama tanpa sebarang kontaminasi. 

Ini seterusnya menghasilkan jus yang lebih berkualiti. Tebu-tebu yang hanya telah 

dibersihkan sahaja akan diestrak terus dari mesin ini. 

Penciptaan mesin ini akan memastikan kualiti jus tebu yang dihasilkan terjamin. 

Penciptaan mesin tebu ini juga bertujuan mengurangkan kos berbanding mesin-mesin 

terdahulu. Kos ini meliputi kos dari aspek tenaga pengguna, masa yang diambil bagi 

penghasilan jus tebu dan kos yang melibatkan modal. 

Perangkuman proses pengikisan dan pengekstrakan sekali di dalam satu mesin 

mampu mengurangkan tenaga pekerja seterusnya menjimatkan kos pengusaha. Jika 

dilihat pada masa sekarang, banyak insiden bahaya yang berlaku akibat daripada mesin-

mesin tebu. Justeru itu, projek ini akan mencipta dan menghasilkan mesin yang mampu 

menjamin keselamatan penggunanya secara optimum. 

 

 

1.3 Pernyataan Masalah Projek 

 

Air tebu adalah produk minuman yang amat digemari masyarakat. Permintaan 

terhadap air tebu meningkat pada musim panas dan juga pada bulan puasa. Kebiasaanya 

air tebu diniagakan oleh peniaga-peniaga kecil yang memiliki gerai-gerai di kawasan 

peranginan atau di tepi jalan. Sebelum dimesin, batang tebu dibersihkan dari kotoran-

kotoran seperti lapisan lumut yang melekat pada kulitnya. Proses pembersihan ini 

melibatkan dua cara iaitu kaedah pembuangan kulit menggunakan pisau khas (untuk 

menguliti tebu) dan juga kaedah pengikisan lapisan kotor pada kulit tebu. Kaedah 

pengikisan lebih digemari oleh sebahagian peniaga tebu kerana ia tidak membuang 

sekali bahagian tebu yang mengandungi air. Kulit tebu juga sengaja tidak dibuang bagi 

menghalang tebu dari hancur semasa proses pemesinan yang menjadikan proses tersebut 

amat sukar. Proses pengikisan ini adalah proses berulang dan memakan masa, 

kebiasaannya dilakukan terlebih dahulu pada sebelah malam sebelum tebu dibawa untuk 

diniagakan pada keesokan hari. Justeru, kaedah yang cepat untuk proses tersebut amat 

diperlukan bagi meningkatkan kuantiti jualan seterusnya produktiviti peniaga.    

1.4 Skop 

 

Terdapat beberapa skop yang perlu dipatuhi dalam menjalankan kajian ini iaitu:- 

• Merekabentuk mekanisma pembersihan untuk tebu. 

• Pengiraan kuasa motor / punca kuasa  yang sesuai. 

• Kaedah penghantaran kuasa (ie: giar/tali sawat/aci etc). 

• Menghasilkan model/prototaip. 

• Anggaran kos. 

 

 

 

1.5 Huraian Am Tebu ( Saccharum officinarum ) 

 

Tebu ( Saccharum officinarum ) merupakan dari keluarga rumput yang berasal 

dari Asia Tenggara. Batangnya yang tebal menyimpan sukrose. Cecair boleh diekstrak 

dari batang ini menghasilkan jus tebu, gula dan alkohol. 

Pada kebiasaannya, tebu yang tumbuh bengkok adalah kurang manis berbanding 

tebu yang batangnya lurus. Kebanyakan tebu yang biasa dilihat adalah tebu yang 

berwarna kuning dan tebu berwarna hitam. 

Tebu ditanam secara meluas di Carribean dan masih lagi merupakan penanaman 

utama tebu bagi menghasilkan gula dan alkohol di mana alkohol ini digunakan bagi 

menghasilkan bahan api gasohol dan biodiesel. (2003) Petikan daripada akhbar berita 

harian. 

Gambarajah 1.1 : Tebu ( Saccharum officinarum ) 

 

 

1.6 Jenis–Jenis Tebu 

Terdapat 4 jenis tebu di Malaysia antaranya:- 

• Tebu hitam 

• Tebu kuning  

• Tebu Morris 

• Tebu ragnar 

• Tebu telor 

